
   Райондин
администрацияйиъ

Райадминистрацияйин
совещаниейин

гьякьнаан мялумат
15-пи февралиъ райадминистра-

цияйин конференц-залиъ «Хивский
район» МО-йин администрацияйин
глава Ярмет Ярметовдин
регьберваликкди райадминистра-
цияйин нубатнан совещание гъабхьну.
Дидин ляхниъ муниципальный
райондин главайин заместителари,
райадминистрацияйин отделарин
начальникари, райцентрйиин али бязи
идарйирин руководителари иштирак
гъапIну.

Совещание Ярмет Алиметовичди
райадминистрацияйин отделариъ,
райондин идарйириъ ва тешкилатариъ
зегьметнан ва чпиз туву табшуругъар
тамам апIбан низам дацIрабкди кIулиз
адабгъну ккуниваликан кIуб`инди
ккебгъну.

Хъасин совещаниейиин гъулху
райондин главайин заместитель
Агамирзе Гамзабековди 2005-пи йисан
1-пи январиз улихьна яшайишдин
хуларин шартIар ужу апIбан учетдиъ
дийигънайи дявдин гьяракатарин
иштиракчйир вуйи ксарихьан РД-йин
зегьметнан ва социальный
артмиш`валин министерствойиан
субсидйир гъадагъуз ихтияр
айиваликан, хъа 2005-йисан 1-пи
январихъанмина учетдиъ дийигънайи-
дарихьан субсидйир РД-йин тикилишчи-
валин ва ЖКХ-йин министерствойиан
гъадагъуз шлуваликан гъапну. Дугъу
гьацира Зилдккарин, Гашангъулан,
Ккугъарин гъуларин мектебарин
проектно-сметный документацйир
дюзмиш апIруган дурар газовый сетарик
хъипбан техусловйирра йишв`ин
аливаликан, ГъуштIларин ва
Мажвгларин гъулариз шид зигбан
месэлйир кIулиз адагъурайи гьялнакан
ктитну.

Райондин главайин заместитель
Мирзабек Багичевди къайд гъапIиганси,
Махачкалайиъ зирзибил уч апIбаз ва
думу тялукь йишвахьна гъабхбаз тялукь
вуди кIули гъубху республиканский
субботникдиъ ихь райондин образова-
ниейин отделин гъуллугъчйир кIулиъ ади
10 касди иштирак гъапIуваликан хабар
тувну.

Совещаниейиин гъулху ЦРБ-йин
кIулин духтрин вазифйир вахтназ тамам
апIурайир вуйи Агамагомед Нурмагоме-
довди гьамци гъапну: «Ктабхъу гьяфта-
йиъ ихь райондиъ коронавирусдин
инфекция кайи хъанара сар кас мялум
духьна. Гьамусяаьтна коронавирусдин
инфек-ция кади иццурайи 4 кас ва
дурарихъди контактдиъ айи 11 кас ич
учетнаъ а. Гьаму улубкьнайи гьяфтайиъ
иццурайи 3 кас учетдиан адагъурача.
Пневмония айи 3 кас регистрация
дапIнача, сар кас амбулаторноди сагъ
апIури, духтрин гюзчиваликк кка,

Мялум вуйиганси, Хив район 1935-пи йисан мартдин вазли тешкил
гъапIнийи. Гьадму йисан Хив ВКП(б)-йин райкомдин сарпи секретарди Кюри

округдин Кьасумрингъул`ан вуйи
Баламирзаев Абдул
Муталибович дерккнийи. Думу
Бакуйин нафтлин буругъариин
рабочийди лихурайи Муталибдин
хизандиъ 1905-пи йисан
сентябрин вазли бабкан
гъахьнийи.

Абдул Муталибовичди чан
зегьметнан рякъ 1916-пи йисан
Кьасумрингъулаъ кулакарихъ
батраквал апIбалан башламиш
гъапIнийи.

1920-пи йислан 1924-пи
йисазкьан дугъу Кюринский
окружной ревкомдин ва
зегьметкешарин депутатарин
Советарин исполкомдин
рассильный кIуру ляхин апIури
гъахьну.

1924-пи йисан Абдул
Муталибовичди партияйин
Дагъустандин обкомдин багахь
ачмиш дапIнайи комсомолин
ячейкйирин 6 вазлин курсариъ
гъурхну.

1926-1929-пи йисари дугъу
чан аьгъюваларин дережа

Грозный шагьрин рабфакдиъ за гъапIну. Хъасин дугъу 1929-1930-пи йисари
Касумкент райондиъ комсомолин комитетдин секретарвал гъапIну, 1930-1933-
пи йисари Москвайиъ Сталиндин ччвурнахъ хъайи РУТВ-диъ гъурхну, 1933-
1934-пи йисари «Дагогни» ччвур али стеклозаводдин парткомдин секретарвал,
1934-1935-пи йисари ДАССР-ин «Двигательстрой» карханайин парткомдин
секретарин заместителвал гъапIну.

1936-пи йисан августдин вазли Абдул Муталибович ВКП(б)-йин
Дагъустандин обкомдин пропагандайин ва агитацияйин отделин инструкторди
дерккнийи. Дидхъанмина дугъу жюрбежюр курсариъ урхури, хайлин
гъуллугъариин зегьмет зигури гъахьну.

Чаина табшурмиш гъапIу гьарсаб ляхин дугъу намуслувалиинди, инсанар
чакан рази шлуганси тамам апIури гъахьну. Гьаци вуйивалиан дугъаз
республикайин руководствойин ва гизаф агьалйирин терефнаан аьхю гьюрмат
ва авторитет айи.

Пресс-центр.

Райондин сарпи
руководитель

ДАССР-ин 100 йис тамам хьупаз тялукь вуди

15-пи февралиъ Хив райондин центральный библиотекайиъ Россияйин
эскрар-интернационалистарин йигъаз тялукь вуди «Гергми стол» тешкил
гъапIну. Думу столихъна Афганистандин Халкьдин Республикайиъ кIули гъушу
дявдин гьяракатариъ чпин интернациональный буржи тамам гъапIу ихь
районагьлийир, райондин мектебариъ урхурайи баяр-шубар, культурайин
маканарин, райцентрйин идарйириъ ва тешкилатариъ лихурайи гъуллугъчйир
уч духьнайи.

«Гергми стол» райондин ЦБС-дин директор Зумрия Сеидахмедовайи
ачмиш гъапIну ва улхбан бадали сифте гаф «Хивский район» МО-йин
администрацияйин глава Ярмет Ярметовдиз тувну. Дугъу чан улхбариъ
Афганистандин Халкьдин Республикайиъ 1979-1989-пи йисари кIули гъушу
дявдин гьяракатариъ Советарин Союздин, гьадму гьисабнаан вуди Хив
райондин жигьиларира улупу гьунарарикан, чпин интернациональный буржи
намуслувалиинди тамам гъапIуваликан гъапну ва «афганцйириз» эскрар-
интернационалистарин йигъ мубарак гъапIну.

Му серенжемдиин гъулху Хив ва Агъул районарин военный комиссар
Пирмагомед Кубачевди, Афганистандин дявдин ветеранарин райсоветдин
председатель Темирхан Агабаевди, райондин библиотекайин гъуллугъчи Наила
Рамазановайи думу дявдин тарихдикан, советарин агъзрариинди жигьилар
дявдиъ улупу игитвалариан орденариз, медалариз, хайлиндар Советарин
Союздин ва Россияйин Игит кIуру ччвурариз лайикьлу гъахьиваликан,
«афганцйири» гьамусяаьтнара ихь уьлкейиъ жюрбежюр гъуллугъар

Эскрар-интернационалистарин
йигъаз тялукь вуди

(Аьхир 4-пи машнаъ)

иццурайи 2 кас Сулейман-Стальский
райондин ЦРБ-йиъ ккаънача. Дурарин
гьял ужуб терефнахъинди дигиш шула.
Накь COVID-19-дин вакцинайин 100
доза хъубкьначухьна..». Агамагомед
Нурмагомедовичди агьалйири вакци-
нация апIбан къайдйириканна ктитну.

РОО-йин начальник Назарали
Тарлановди образовательный учреж-
денйириъ манивалин режим лазим
вуйиганси уьбхюрайиваликан, мектебар
бабан чIалариз тялукь вуйи серенжем-
дихьна гьязур шулайива-ликан, ЦIийи
ЗахтIарин, Гашангъулан кьялан
мектебариъ фронтальный ахтар-
миш`валар ккудукIуваликан, улубкьнайи
гьяфтайиъ ЦIийи ЗахтIарин гъулан цIийи
мектебдиз лазим вуйи мебель
хруваликан хабар тувну. Дугъу гьацира
«Точка роста» ччвур али проектдин
бинайиинди Хирччварин, ГъуштIларин,
ЧIилихъарин, ГъуштIларин гъуларин
мектебариъ аьлава аьгъювалар тувбан
кабинетар гьязур апIурайиваликан ва
мектебариъ ЕГЭ ва ОГЭ тувбаъ арайиз
дуфнайи дигиш`валарикан ктитну.

Финансарин ва налогарин отде-
лин начальник Абдулгамид Беговди
январин вазлин маважибдин пулар вари
идарйириз хъадапIнайиваликан ва
февралин вазлин маважибдин пуларра
райондиз хъуркьнайиваликан гъапну.

Культурайин, спортдин, жигьила-
рин политикайин ва туризмйин отделин
начальник Казбек Казиевди чпин
коллектив бабан чIаларин йигъандин
серенжемдиз, Ватан уьбхрурин
Йигъандин машквриз ва жара серен-
жемариз гьязур шулайиваликан хабар
тувну.

Гъулан мяишатдин отделин на-
чальник Байрамбег Кучувди гъулан
мяишатдин карханйири ктабхъу
йисандин ляхнин отчетар тувнайи-
валикан, галариъ мал-къарайи кьюрд
кечирмиш апIурайи гьялнакан, бязи
мяишатариъ дул гъадабгъбан кампания
аьхирихъна дуфнайиваликан, марчча-
рилан дул гъадабгъбан натижйир бязи
мяишатариъ асккандар вуйиваликан
гъапну.

Совещаниейиин гьацира райад-
министрацияйин ляхнарин управля-
ющий Арсен Рамазанов, экономикайин
отделин начальник Гаджибег Рамаза-
нов, «село Хив» гъулан поселениейин
администрацияйин глава Фахрудин
Рамазанов ва жара юлдшар гъулхну.
Дурари чпи кIули гъахурайи ляхнарикан
жикъи информацйир тувну.

Совещаниейиин гьял гъапIу
месэлйириан Ярмет Ярметовра гъулхну
ва бязи руководителариз дурарин
ляхнарихъди аьлакьалу вуйи кьатI`и
теклифар ва табшуругъар тувну.

Пресс-центр.

(Аьхир 4-пи машнаъ)

Интервью

(Эвел 1-пи машнаъ)

Эскрар-интернационалистарин
йигъаз тялукь вуди

намуслувалиинди тамам апIурайиваликан, аьхю шулайи наслиз
ватанпервервалин тербия тувбаъ чпин активвал улупурайиваликан гъапну, чпин
терефнаан жигьилариз хайлин ужудар насигьятар тувну, дюн`яйиъ гьаммишан
ислягьвал, мясляаьтвал хьуб ккун гъапIну.

Му улхбарин аьхириъ мяракайиз уч духьнайидари Афганистандин ва
жара дявйириъ талаф гъахьи ихь уьлкейин инсанар саб дакьикьайиъ ккебехъну

дийигъбиинди кIваина гъахну.
«Гергми стол» кIули гъабхурайиган райондин культурайин маканарин

гъуллугъчйири ва школьникари Ватандикан, дявдин йисарикан вуйи шиърар
гъурхну, мяълийир тамам гъапIну ва сценкйир улупну.

Серенжемдин аьхириъ райбиблиотекайин гъуллугъчйири «Гергми
столихъна» уч духьнайидариз суфра ачмиш гъапIну ва «афганцйириз» кьиматлу
пешкешар тувну.

Р.Балабеков.

Райондин центральный библио-
течный системайин (ЦБС-дин) дирек-
тор Зумрия Эрзимановна Сеидахмедо-
вайихъди  багарихьди ич арайиъ
гъабхьи гюрюшдиъ райондин биб-
лиотекайин ва райондин бицIидарин
библиотекайин коллективари 2020-пи
йисан райондин агьалйириз гъуллугъ
апIбан рякъ`ан кIули гъуху ляхнарикан
жикъиди ктитуб ккун гъапIунза. Исихъ
дугъан интервью чап апIурача.

«Библиотекйирин гъуллугъчйирин
асас вазифйирик агьалйирин арайиъ
жюрбежюр темйириан гюрюшар тешкил
апIуб, китабар урхбиина инсанар жалб
апIуб, библиотекйириз гъюрайидар,
иллагьки аьхю шулайи насил, живанар

ва жигьилар рюгьнан жигьатнаан лигим
апIбан, дурар халис ватанпересар,
инсанперверар вуди тербияламиш
апIбан бадали гьар жюрейин серен-
жемар кIули гъахувал кахъра. Дицисдар
серенжемар Хиварин гъулаъ айи
кьюбиб билиотекйириъра кIули гъахура.

Му гафар гьаци кIурудар дархьбан
бадали библиотекйирин гъуллугъчйири
сач кIули гъуху бязи серенжемарикан
ктитурза.

20-пи январиъ ДАССР тешкил
гъапIхъанмина 99 йис тамам хьупаз
тялукь вуди райондин библиотекайиъ
Дагъустандин тарихдикан дибикIнайи
китабарин выставка дюзмиш гъапIну ва
выставкайин иштиракчйирин улихь
Дагъустандин Автономия тешкил
апIбакан доклад гъапIунза. Читальный
залин заведиш Раида Аликберовайи
мушваъ дюзмиш дапIнайи выставкайиъ
айи китабарикан тамашачйириз
маракьлу сюгьбат гъапIну.

Табасаранарин писатель, шаир-
фронтовик Ибрагим Шахмарданов
бабкан гъахьихъанмина 105 йис тамам
хьупан гьюрматнаан райбиблиотекайиъ
28-пи январиъ вечер кIули гъубшну.
Вечериин шаир-фронтовикдин уьмри-
кан, дугъан яратмиш апIбарикан гъулхну.

Урсарин машгьур писатель,
драматург ва духтир Антон Павлович
Чехов бабкан гъахьихъанмина 160 йис
тамам хьупаз тялукь вуди 29-пи январиъ
бицIидарин библиотекайиъ «Чеховдин
яратмиш апIбар урхурахьа» темайиан
акция кIули гъубшну. Му библиотекайин
заведиш Ханхалум Рамазановайи
акцияйиз уч духьнайидариз писателин
уьмрикан, дугъу яратмиш гъапIу
эсерарикан ктитну.

11-пи февралиъ бицIидарин
библиотекайиъ китабар урхрударихъди
«Папрус зигувалиан инсанар йикIура»
темайиан акция кIули гъубшну.

Центральный библиотекайиъ 18-
пи февралиъ живанарихъди табаса-
ранарин машгьур шаир, Дагъустандин
халкьдин шаир Муталиб Митаров бабкан
гъахьихъанмина 100 йис тамам хьупаз
тялукь вуди шаирин уьмрикан ва дугъу
яратмиш гъапIу эсерарикан сюгьбат
кIули гъубшну. Му серенжемдиъ Хиварин
гъулан «Солнышко» ччвур али
бицIидарин багъдиъ айи баяр-шубарира
иштирак гъапIну.

БицIидарин библиотекайиъ 21-пи
февралиъ Ватан уьбхрурин Йигъаз бахш
дапIнайи литературно-музыкальный
вечер кIули гъубшну. Думу вечериъ
райондин бицIидарин яратмиш
апIбарин хулаъ аьгъювалар гъадагъура-

Гележегдиъра ужуйи
зегьмет зигуру

йидарира иштирак гъапIну.
27-пи февралиъ райондин

библиотекайиъ «ЧIиви классика-2020-
пи йис» ччвур алди живанарин арайиъ
эсерар урхбаан конкурс кIули гъубшну.
Райондин центральный библиоте-
кайиъ, гьацира бицIидарин библиоте-
кайиъ сач 8-пи Мартдин, Аьхю Гъалиб-
валин ва жара машкврариз, машгьур
ксар бабкан гъахьи йигъариз тялукь вуди
хайлин серенжемар, китабарин
выставкйир, флешмобар тешкил гъапIну.
КIули гъуху вари ляхнарикан ктитури
гъахьиш, гизаф вахт гъябгъюру. Гьаци
вушра, мушв`ин хъанара саб
серенжемдикан ктибтуз ккундазуз. 16-
пи августдиъ «Дявдин веледар» ччвур

али акция кIули гъябгъюрайиган
райондин библиотекайиъ Хиварин
гъулаъ яшамиш шулайи, чан яшар 88 йис
тамам духьнайи Гюльселем Демирова-
йихъди гюрюш кIули гъубшну. Дугъу чан
уьмрикан, дявдин читин йисарикан,
инсанариин алахъу читинваларикан,
дарваларикан, фронтдиз гъуларин
агьалйири туври гъахьи кюмекарикан,
колхоздиз чав ва чан таяри туври гъахьи
кюмекарикан маракьлуди сюгьбат
гъапIну. Мицисдар ва жара серенжемар
райондин центральный ва бицIидарин
библиотекйириъ пландин бинайиинди
вахт-вахтна кIули гъахура.

Къайд апIуб лазим вуки,
библиотекйириз гъюрайидарин,
китабарикан мянфяаьт ктабгъу-
райидарин кьадар аьхиримжи вахтари
артухъ духьна. Эгер 2018-пи йисан
райондин центральный библиотекайиъ
ва бицIидарин библиотекайиъ китабар
урхурайидарин кьадар вари сабишвлан
гъадагъиган 3561 кас вуйиш, 2019-пи
йисан дурарин кьадар 3935 кас гъахьну.
Урхурайидарин кьадар артухъ хьувализ
чан себебарра а, фицики библи-
отекйири чпи кIули гъахурайи серенже-
марикан хабрар инстаграмдиз хъта-
пIура. Инстаграмдиъ учуз 1200
подписчик духьна. Инстаграмдиъ цIийи
китабариканна ктитурача ва дурар
улупурача. Думу рекламайикан
мянфяаьт ктабгъурайидар библиотек-
йиризра гъюра, китабар урхура,
живанарин интерес китабарихьна
артухъ шула.

Китабарин кьадарра библиотек-
йириъ аьхиримжи вахтари артухъ шула.
Кьюбиб библиотекйириъ вари
сабишвлан гъадагъиган 2019-пи йисан
22433 китаб айи. 2020-пи йисан
райондин бюджетдиан китабар масу
гъадагъбан бадали пулин дакьатар
жара гъапIунчуз ва сач 317 китаб масу
гъадабгъунча, республикайин Расул
Гамзатовдин ччвурнахъ хъайи библиоте-
кайианна китабар пешкеш гъапIунчуз.

Райондин библиотекайиъ китабар
урхрудариз Интернетдин гъуллугъа-
рикан мянфяаьт ктабгъру мумкинвалла
туврача. Му ляхниъ библиотекайин
гъуллугъчйири китабар урхурайидариз
лазим вуйи кюмекар тувра.

Библиотекйирин работникари
агьалйириз имбубсан ужуйи гъуллугъ
апIбан, китабар урхрударин кьадар
артухъ апIбан бадали гележегдиъра
ужуйи зегьмет зигуру».

-Интервью тувбаз чухсагъул,
Зумрия Эрзимановна.

Р.Балабеков.

Багарихьди Хиварин гъулаъ айи бицIидарин «Ромашка» ччвур али багъдиъ
Дагъустандин халкьарин ихтилатарин бинайиинди дюзмиш дапIнайи
театрализованный тамашйир улупну.

«Ромашка» ччвур али МКДОУ-йин заведиш Бесханум Абукаровайи
кIурайиганси, мицисдар тамашйир бицIи баяр-шубар мярифатдин рякъ`ан
тербияламиш апIбахьна, дурар зегьметниин юкIв алидар, уж`вал апIуз ккунидар,
ватанперверар вуди аьхю апIбахьна диш дапIнайидар ву.

Къайд апIуб лазим вуки, бицIидарин му багъдиъ ДАССР-ин 100 йис тамам
хьупаз тялукь вуйи жюрбежюр конкурсарра тешкил дапIна.

Пресс-центр.

«Ромашка» ччвур али
багъдиъ

ДАССР-ин 100 йис тамам хьупаз тялукь вуди

Ихь уьлкейин тарихдиъ кIваълан
дурушру вакъиъйир гизаф а. Ватандин
Аьхю дявдин тарихдиъ советарин
халкьди, Уьру Армияйи Гитлерин
фашистарин зиин гъалибвал гъазанмиш
гъапIу Сталинграддин женгар,
игитвалар, утканвалар улупдар тарихдиъ
абхъна.

Му гъизгъин женгар 200 йигънура
йишвну-1942-пи йисан 17-пи июлилан
1943-пи йисан 2-пи феврализкьан
давам гъахьну. Кьюбиб пат`ан женгариъ
кьюб миллиондилан артухъ эксрари, 30
агъзур тупари, 2 агъзурилан гизаф
самолетари, гьадму кьадарнан танкари
иштирак гъапIну.

Уьлке бадали стратегияйин
жигьатнаан аьхю метлеб айи
центральный районарихъди Кавказра
кьялан Азияйин коммуникацйирин
рякъ`ан аьлакьа уьбхюрайи Сталинград
ва Кавказдин нафтлиинди уьлке тямин
апIурайи Волга нир немцарин хилиъ
абхънийиш, натижйир мусибатдиндар
шуйи.

Шагьур душмандихьан уьбхбан
бадали маршал С.Тимошенкойин
регьберваликкди Сталинграддин фронт
тешкил гъапIну. Дидик 62;63;64 ва 21
кIуру армийир, гьавайин 8-пи армия, 1-
пи ва 4-пи танкарин армийир кахъну.

Гитлерин командованиейира
гьюжмиз гьязур духьнайи Паулюсдин
армия хъана жара частариинди
кьувватлу гъапIну. Душмандин танкарин
кьадар ихьдарилан кьюб, самолетарин
кьадар 4 ражари артухъ вуйи. Немцарин
4 кIуру танкарин армияра гьаму патазди

Сталинграддин кIваълан
дурубшру вакъиа

рякъюъ тIаънийи. Гьаци вушра, ихь
частари дурариз улихьна гъягъру
мумкинвал тувундар.

Душманди гъюблан-гъюбаз
кьушмар мюгькам ва дурарин кьадар
артухъ апIури гъахьну. Гьаци вушра,
немцарин кьушмариз Гитлерин
тIалабар кIулиз адагъру саб
мумкинвалра советарин эскрари
гъитундар. С.Паулюсдин армияйин
батальондин командир Г.Велицди
гъибикIнийи: «ГвачIнинган немцарин
хьуб батальон гьюжумдиз гъягъюру,
амма илтIикIну кьяляхъ гъюрдар. Закур
йигъан хъана гьамци шула. Сталинград
хъайи терефназди гъягъюрайи рякъ
талаф духьнайи эскрари, дургнайи
танкари дибиснайивали, немцари дидиз
«йикIру рякъ» гъапнийи.

1943-пи йисан 10-пи январиз
советарин кьушмари «Кольцо» ччвур
али операция ккебгъру. Фукьан
хъюгъбар гъапIнушра, немцарин
кьушмаринхьан Гитлерин тIалабар
кIулиз ададгъуз гъахьундар. Сталинград
бадали женг Советарин Армияйи
Гъалибвал гъазанмиш апIбиинди
ккудубкIну.

Дагъустандин халкьарира
Ватандин Аьхю дявдин женгар
гъягъюрайи вари фронтариъ
душмандихъди кIубанвалиинди,
дирбаш`валиинди дяви гъубхну. 1942-пи
йисан читин йигъари Ватан
душмандикан уьбхбан бадали 15 агъзур
дагъустанжви чпин хушниинди дявдиз
гъушну. Сталинград бадали женгар

гъягъюрайи вахтна резервистар, ополченцйир,
истребительный батальонар, партизнарин дестйир
гьязур апIбан бадали Дагъустандиъ оборонайин
рякъ`ан аьхю ляхин гъубхну.

1941-1942-пи йисарин кьюрдну Мягьяч-
гъалайинна Буйнакский шагьрарин 600 дагъус-
танлуйирикай тешкил дапIнайи стрелковый 21-пи
девизияйи Сталинграддихъна гъябгъюрайи кIулин
терефарикан сабди шагьур немцарихьан уьбхбан
бадали женгариъ иштирак гъапIнийи. Дивизияйин
эскрари му женгариъ Дагъларин уьлкейиз хас вуйи
кьягьялвалар улупну. Кумторгъалайиан вуйи
Мягьямадзагьид Баймурзаевдин 11 эскрикан ибарат
отрядди 100 эскрарилан гизаф вйи душмандин
мотопехотайихъди женгар гъухну. Сад йигъан вахтна
барабар дару женгнаъ фашистарин 30 эскер терг, 70
офицерариина зийнар гъапIну. Дугъан отряд талаф
гъабхьну. Гьюкуматди М.Баймурзаевдин игитвал
Лениндин, Уьру Хяд орденар тувбиинди лишанлу
гъапIну. Сталинграддин женгариъ 2 агъзурилан зиина
эскрари иштирак гъапIну. Ватандин Аьхю дявдин
снайперарин арайиъ чемпион Ханпаша Нурадилов
вуйи. Гвардияйин сержант Х.Нурадиловди 920 фашист
талаф дапIну, душмандин пулеметчикарикан 12
йисирди гъидисну. Игит Сталинграддин багарихь талиф
гъахьну. Мамаевдин тепейиан али кьуликк Советарин
Союздин Игит Х.Нурадиловдин ччвурра ка.

Сталинграддин женгариъ ихь райондин
ватандашарира лайикьлуди иштирак гъапIну.
Гьацдарикан вуди Малларажаб Керимович Мукаилов
(Фурдагъ гъул) гъахьну. Думу пулеметчик вуйи. Дугъан
дирбаш`валар «Сталинград уьбхбаан», «Севастополь
уьбхбаан», «Кавказ уьбхбаан» медалариинди ва
«Ватандин Аьхю дявдин II-пи дережайин орден
тувбиинди лишанлу гъапIну. Дугъу пулеметдиинди
саршвнур фашист талаф гъапIну. Сталинграддин
женгарин иштиракчйир гъахьи Гьяжиагъа
Рамазанович Рамазанов (Ляхла гъул), Ханмягьямед
Ханмягьямедов, капитан Багир Тагиров (Цнал гъул),
ва саб жерге хъана жарадар орденар, медалар
тувбиинди лишанлу гъапIну.

Ватандин Аьхю дявдиъ Сталинграддин женгар
асул метлеб айидар, гизаф ифйир удуздар, зурба
талафвалар гъахьидар, аьгъю гъалибвалар гъазанмиш
гъапIдар гъахьну.

Сталинграддин кIваълан
дурубшру вакъиа

(Эвел 2-пи машнаъ)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама. (12+)

18-00 Райновости  (6+)
18-30 Концерт по вашим заявкам. (12+)
19-00 Время телесериала. (12+)
19-30 20-30, 21-20  Реклама . (12+)

18-00 "Беседы о религии"  (6+)
18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)

19-00 Время телесериала. (12+)

19-30 20-30, 21-20  Реклама . (12+)

18-00 Райновости  (6+)

18-30 Концерт по вашим заявкам. (12+)
19-00 Время телесериала. (12+)

19-30 20-30, 21-20  Реклама . (12+)

ПЯТНИЦА 26.02.2021

СУББОТА 27.02.2021

ВТОРНИК 23.02.2021

СРЕДА 24.02.2021

ЧЕТВЕРГ 25.02.2021

ПРОГРАММА ПЕРЕДАЧ 
ХИВСКОГО ТЕЛЕВИДЕНИЯ

ПОНЕДЕЛЬНИК 22.02.2021

ночь день ночь день ночь день ночь день ночь день ночь день ночь день

Облачность

Осадки

Атмосферное давление, 
мм.рт.ст.

684 684 683 679 686 685 689 689 687 689 683 684 682 675

Температура воздуха, ̊С̊ -4 +2 -5 +5 -13 -10 -11 -10 -3 -2 -3 +3 -5 +2

Влажность воздуха, % 81 63 95 39 81 81 85 75 59 63 100 57 69 71

З В Ю-В В Ю-В В Ю-В В Ю-З В З В Ю-З В

1 3 2 2 1 2 1 2 1 1 1 1 1 1
Ветер м/с

Погода на неделю
22 февраля 23 февраля 24 февраля 25 февраля 26 февраля 27 февраля 28 февраля


